
Unión del Pueblo Navarro (UPN) talde parlamentarioko Alberto Catalán Higueras jaunak 9-17/PES-00169 idatzizko galdera egin du. Hona Nafarroako Gobernuko Hezkuntzako kontseilariaren informazioa:
Hezkuntza Departamentuak, Hezkuntzako zuzendari nagusiaren abenduaren 1eko 523/2016 Ebazpenaren bitartez, 2017-2018 ikasturterako arautu zuen Nafarroako Foru Komunitatean Haur eta Lehen Hezkuntzako ikastetxe publikoetan nahiz pribatu itunduetan eskolaldi jarraituaren eta eskolaldi malguaren ezarpena. Eskolaldi horren ezarpena oro har arautzen duten jarraibideen seigarren zenbakian, honako hau ezartzen da: “Jantokiko eta eskolako garraio zerbitzuen jarraipena bermatu beharko da, zerbitzu horiek partekatzen dituzten ikastetxeekin koordinatuz. Zerbitzu osagarrien ordutegia ezin izanen da aldatu ikasleen kalterako”. 
Gainera, ikastetxe bakoitzaren eskolaldiaren aldaketak ezin du berekin ekarri Hezkuntza Departamentuak gastu handiagoa izatea, ikastetxe horietan eskaintzen dituen zerbitzuetako bakarrean ere.
Tulebrasko eta Barillasko ikastetxeen kasu zehatzean, garraio zerbitzua bermatuta dago orain arte eman izan den baldintza berdinetan, eta hartan ezin da egin ikasleak kaltetuko dituen aldaketarik. Zerbitzuan egiten diren aldaketetarako, edozein ikasleri kalte egin ahal diotenetarako, ukitutako familia guztien adostasuna beharko da.
Jantoki-zerbitzuari dagokionez, Hezkuntza Departamentuak zerbitzuaren jarraitutasuna bermatzen du; izan ere, ikasturtean 114 egunetan eskainiko da, hau da, urritik maiatzera astean lau egunetan, orain arte eman izan den baldintza berdinetan.
Iruñean, 2017ko ekainaren 27an.

